
Historias y relatos 1

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

Kuyasqa warmi qari warmachakuna:

Kay qillqasqa maytuqa qamkunapaqmi. Kaywanmi 
kusikuqhinalla amawtaykipa, tayta mamaykipa 
yanapakuyninwan imaymana yachayniykikunata wiñachinki. 
Kayta munaspaykum achka yachachiqkuna huñunakuspayku 
tukuy sunquykuwan qispiykachiniku.

Ñawinchasqayki qillqasqakunaqa, pacha sunquwan 
qawanaykipaq, aylluyki kuyanaykipaq, rimasqayki qillqasqayki 
wiñachinaykipaqmi yanapasunki. Hinallataqmi llaqtaykipa 
kawsaynin, puriynin riqsinaykipaqpas yanapasunki. 
Chaymantapas runa masiykikunawan maypiña kaspapas 
hawkalla kawsakunaykipaq yanapasunkim.

Kay maytupi imaymana willakuykuna tarisqaykiqa 
yachayniykikunatam sumaqchata kallpachachinqa.

Kay maytutaqa munaykunkipunim hinaspapas maytu 
yanapasunaykimantaqa manam manchakunikuchu.

¡Kunanqa hawkalla ñawinchay, allin sami qampaq kachun!

Yachay kamayuq llamkana wasi.

Riqsichikuy



(Willakuy)

Chiwillumanta

Uywachakuna paqarisqan pachaqa, chiwilluqa 
manas yanachu kasqa. Wakin pisquchakunahinas 
tukuy rikchaq sumaq puruchayuqkunas kasqa, 
chaysi sumaqllataña pawaykachasqa.

Ichaqa kay chiwilluqa rumi sunqus kasqa, mana 
llakipayakuq, nitaq kuyapayakuq, pay tukuspas 
hawka kakuq pisqu masichankunata tuspaykariq, 
laqyaykariq kasqa.

Qisapi runtuchakunatapas tuspanwansi 
pakirquq, mallqu pisquchakunatapas qisanmantas 
wichichiq, maman pisquchakuna wawanman mikuy 
apakusqantapas maqaspas qichurquq kasqa.

Chayta qawaspas Pachamamaqa piñakusqa, 
hinaspas chiwillutaqa kaynata nisqa:
Uywachaykuna chiqnisqaykimantam yana 
pisquman  tikrasqayki nispa.

Chaymanta pachas chiwilluqa yana aycha, 
yana puru suti riqsiy yana chiwi pisqu 
wayqukunapi waqastin puriq rikurisqa.



(Willakuy)

Chirapamanta

Mayu patanpis tukuy niraq llimpiyuq 
pillpintuchakuna waytan  waytan 
pawaykachasqaku.

Pillpintuchakunaqa sumaqtas muyu 
muyurispa pukllayta qallaykusqaku.

Puka kaq pillpintuchapa raprachantas 
chapra llikirqusqa, hinaptinsi 
pampaman urmaykuspa wañunayasqa, 
wakin pillpintuchakunaqa muyuriqninpis 
waqasqaku.

Qunqaytas llampullata paraykamusqa, 
hinachkaptinsi  wayqunta wayra 
qispirqamuspa muyurispa muyurispa 
pillpintuchakunataqa qaparkachachkaqta 
millpurqusqa. 



15

Para usyaytas karu urqupiña wayraqa 
pillpintuchakunataqa aqturqusqa, 
chaysi qawapasllaña chirapa 
chakakuykusqa pillpintuchakunahina 
imaymana rikchaq llimpiyuq. Chaymanta 
pachas chirapaqa sumaq llimpiyuq 
ñuqanchikwan kawsan.



CARTA DEMOCRÁTICA INTERAMERICANA 

